
 
 

 
Што такое ПХБ? 

 
Аднымi з самых распаўсюджаных 

стойкiх арганiчных забруджвальнiкаў 
з’яуляюцца пoлixлopбiфeнiлы (ПХБ) - 
сiнтэтычныя хiмiчныя злучэннi, якiя 
выкарыстоўваюцца пры вытворчасцi 
лакаў, фарбаў, змазачных масел, у 
якасцi дыэлектрыкаў i астуджальных 
вадкасцей у трансфарматарах, 
кандэнсатарах i iншым электрычным 
абсталяваннi. 

 
 
ПХБ з’ўяляюцца аднымi з найбольш 

устойлiвых хiмiчных рэчываў. Апроч 
трансфарматараў i кандэнсатараў сустрэць 
гэтыя таксiчныя злучэннi можна ў лаках, 
сiнтэтычных смолах, эпаксiдных фарбах, 
змазачна-астуджальных эмульсиях, вадюх 
цепланосьбiтах i iнш. 

 
3 1939 да 1993 гадоу на тэрыторьн 

СССР было выраблеиа каля 180 тыс. т 
ПХБ. Таварнымi прадуктамi, яюя 
змяшчаюць САЗ, былi: савол, саўтол i 
трыхлорбiфенiл (ТХБ). 

 
ПХБ не гараць i з’яуляюцца добрымi 

iзалятарамi, аднак яны назапашваюцца ў 
навакольным асяроддзi i могуць выклiкаць 
сур’ёзныя наступствы для здароўя. 
Трапляць у паветра, ваду i глебу гэтыя 
хiмiкаты могуць падчас вытворчасцi, 
выкарыстання i утылiзацыi, пры 
транспарцiроўцы, у вынiку выпадковага 
разлiву, уцечак, а таксама пры пажарах з 
удзелам прадукцыi i абсталявання, якiя 
змяшчаюць ПХБ. 

 
Паводле Стакгольмскай канвенцыi 

аб САЗ, Беларусь абавязана да 2025 
года завяршыць эксплуатацыю усяго 
абсталявання, якое змяшчае ПХБ, а да 
2028-га поўнасцю ачысцiць ад яго 
тэрыторыю нашай краiны. 

 
Хiмiкаты здольныя пераносiцца па 

паветры на вялiкiя адлегласцi i асядаць у 
раёнах, далёкiх ад месца выкiду У вадзе 
большасць такiх САЗ «прылiпае» да 
аргашчных часцiц i донных адкладаў, 

назапашваецца ў тлушчавых тканiнах рыбы 
i жывёл. 

Даказана, што ПХБ маюць 
эмбрыятаксiчны i патэнцыйны 
канцэрагенны эфекты, аднак найбольш 
негатыўны ўплыў заключаецца ў 
мутагенным дзеяннi. Назiраюцца 
пашкоджаннi печанi, страўнiка, парушэннi 
працы iмуннай i рэпрадуктыўнай сiстэм. 
Дзецi нярэдка нараджаюцца неданошанымi 
i маюць шэраг адхiленняў, такiх як 
праблемы з маторыкай i кароткачасовай 
памяццю. 

Iснуюць тэсты для вымярэння ўзроўню 
ПХБ у крывi, тлушчы i грудным малацэ, але 
яны праводзяцца толькi у рамках скрынiнгу 
i па ix нельга прадказаць, якiмi будуць 
наступствы для арганiзма. Зараз нiзкi 
узровнь ЦХБ у крывi мае большасць 
людзей, бо амаль кожны падвяргаецца 
уздзеянню гэтых хiмiкатаў у навакольным 
асяроддзi. 

У Беларусi распрацавана 
нарматыуная база, якая забяспечвае 
эфектыўны улiк i кантроль за 
абыходжаннем з гэтымi небяспечнымi 
рэчывамi як у складзе адходаў, так i ў 
частцы дзеючага абсталявання. Асноўнымi 
дакументамi, якiя рэгулююць на 
нацыянальным узроунi абыходжанне з 
такiм абсталяваннем i адходамi, 
з’яуляюцца: 

• Закон Рэспублiкi Беларусь ад 
20.07.2007 № 271-3 «Аб абыходжаннi з 
адходамi»; 

• Падпраграма 3 «Абыходжанне са 
стойкiмi арганiчнымi забруджвальнiкамi» 
Дзяржаўнай праграмы «Ахова 
навакольнага асяроддзя i ўстойлiвае 
выкарыстанне прыродных рэсурсаў» на 
2021-2025 гады, зацверджанай пастановай 
Савета Мiнiстрау Рэспублiкi Беларусь ад 
19.02.2021 № 99; 

• патрабаваннi пры абыходжаннi з 
абсталяваннем i адходамi, якiя змяшчаюць 
полiхлараваныя бiфенiлы, устаноўленыя 
ЭкаНiП 17.01.06-001-2017 «Ахова 
навакольнага асяроддзя i 
прыродакарыстанне. Патрабаваннi 
экалапчнай бяспекi». 

База данных  

«Экология и современность» 



 

Паводле заканадауства, да 
адходаў, якiя змяшчаюць ПХБ, 
адносяцца: 

• кандэнсатары i трансфарматары, 
выведзеныя з эксплуатацыi; 

• нявыкарыстаныя або злiтыя з 
абсталявання вадкасцi на аснове ПХБ; 

• растворы для ачысткi 
трансфарматарау, iншых ёмiстасцей з 
ПХБ; 

• тара, ужытая пры 
транспарцiроўцы (захоуваннi) ПХБ, або 
якая кантактавала з гэтымi хiмiкатамi; 

• матэрыялы, якiя 
выкарыстоўвалiся пры уборцы разлiву 
вадкасцей на аснове ПХБ (забруджанае 
адзенне, пальчаткi i г. д.); 

• грунты, забруджаныя ў вынiку 
уцечак 

ПХБ i iнш. 
 
У многiх еўрапейскiх краiнах, у тым 

лiку у Белаpyci, распрацаваны меры, якiя 
рэгламентуюць вытворчасць, 
эксплуатацыю, перапрацоўку i знiшчэнне 
ПХБ. У лiк гэтых мер уваходзяць: поўная 
забарона на вытворчасць ПХБ; паступовая 
замена ix альтэрнатыунымi матэрыяламi з 
менш таксiчнымi уласцiвасцямi; кантроль 
за матэрыяламi, якiя змяшчаюць ПХБ, пры 
эксплуатацыi, складзiраваннi, 
транспарцiроўцы i размяшчэннi; 
распрацоука эфектыўных экалагiчна- 
бяспечных тэхналогii перапрацоўкi i 
абясшкоджвання ПХБ i ПХБ-змяшчальных 
матэрыялаў; распрацоўка новых правiл 
эксплуатацыi ўстановак, у якiх 
выкарыстоўваюцца ПХБ, з улiкам больш 
жорсткiх патрабаванняў да экалагiчнай 
бяспекi вытворчасцi. 

Найбольш перспектыўным спосабам 
знiжэння колькасцi ПХБ з’яуляецца ix 
абясшкоджванне i перапрацоўка ў 
экалагiчна бяспечныя прадукты. Сёння для 
пераапрацоўкi выкарыстоўваюцца такiя 
спосабы, як шчолачнае дэхлараванне (для 
рэгенерацыi забруджанага 
трансфарматарнага масла), 
высокатэмпературнае спальванне (1200 
°C); плазмахiмiчная перапрацоука i 
фотахiмiчнае акiсленне цвёрдым 
ультрафiялетавым выпраменьваннем у 
прысутнасцi азону i пераксщу вадароду. 

У рамках рэалiзацыi праекта МТД 
«Устойлiвае кiраванне стойкiмi арганiчнымi 

забруджвальнiкамi i хiмiчнымi рэчывамi ў 
Рэспублiцы Беларусь, ГЭФ-6», 
каардынацыю якой ажыццяўляе 
Мiнпрыроды, працягваецца работа па 
лiквiдацыi запасаў кандэнсатарау, якiя 
змяшчаюць ПХБ, вывазу ix за межы краiны 
для экалагiчна бяспечнага знiшчэння. У 
рамках пректа вывезена i знiшчана больш 
за 1130 т небяснечных адходаў. 

Прафiлактыка ўздзеяння ПХБ 
1. Не выкарыстоўвайце 

люмiнесцэнтныя лямпы, тэлевiзары i 
халадзiльнiкi, зробленыя 30 i болей гадоў 
таму. Падчас працы яны награваюцца i 
выдзяляюць у паветра невялiкую колькасць 
ПХБ. 

2. Не ужывайце у ежу рыбу, грыбы i 
ягады, малочную i мясную прадукцыю з 
тэрыторыi, забруджанай ПХБ. 

3. Не дазваляйце дзецям гуляць са 
старымi электрапрыборамi, 
электраабсталяваннем. 

4. Пазбягайце месцаў захоўвання 
небяспечных адходаў. 

5. Выконвайце меры бяспекi пры 
утылiзацыi (разборцы, падрыхтоўцы, 
знiшчэннi) матэрыялаў з ПХБ. 

6. Калi працуеце з ПХБ, можаце 
прынесцi ix да дому на сабе або 
iнструментах. Перад выхадам з працы 
варта прыняць душ i змянiць вопратку. 
Рабочую форму неабходна класцi i мыць 
асобна ад iншага адзення. 

 
Трапiць пад уздзеянне ПХБ можна 

пры няшчасных выпадках, пажарах або 
уценках, звязаных з трапсфарматарамi, 
кандэнсатарамi i iншымi старымi 
электрычнымi прыборамi. 

 
 
 

Зоя САЛАЎЁВА 


